
(əvvəli ötən sayımızda)
Füsunkar təbiəti ilə seçilən Azər-
baycanımızı ziyarət edənlərin 
çoxalmasına kommunikasiya 
əlaqələrinin qurulması, yolların 
çəkilməsi, nəqliyyat əlaqələrinin 
təkmilləşdirilməsi və digər inf-
rastruktur obyeklərinin daha da 
müasirləşdirilməsi məsələləri bö-
yük təsir göstərir. Qeyd edək ki, 
ölkə ərazisində ümumi istifadədə 
olan dəmir və avtomobil yolla-
rının uzunluğu 2022-ci ildə mü-
vafiq olaraq 2139 və 78307 (bərk 
örtüklü 52522) km-ə çatmışdır. 
Respublika ərazisinə turist kimi 
gələnlərin və ölkədən gedənlə-
rin əlverişli hərəkət marşrutlarını 
seçməsi, daxildəki turizm tur pa-
ketlərinin reallaşdırılması məqsə-
dilə yolların çəkilməsi, istismarı 
çətin, yaxud mümkün olmayan 
nəqliyyat vasitələrinin hərəkət 
istiqamətlərinin yenidən bərpası 
və onlara müvafiq olan xidmət-
lərin göstərilməsi üzrə turizm 
obyektlərinin tikilməsi önəmli-
dir. Müxtəlif nəqliyyat növləri 
ilə ölkəmizə gələn və gedənlərin 
sayını müqayisə etmiş olsaq, bu-
rada avtomobil və hava nəqliyya-
tından daha çox istifadə edildiyi-
ni görərik.
İqtisadiyyatın turizm sektorunun 
inkişafına səbəb olan mühüm 
amillərdən biri də Azərbaycan 
Respublikasının tolerant, çoxmil-
lətli və çoxkonfessiyalı ölkə kimi 
dünyada tanınmasıdır. Ölkəmizə 
gələn turistlər tarixən fərqli xalq-
ların bu ərazilərdə əmin-amanlıq 
şəraitində yaşadıqlarının və din-
lər arasında dostluğun, hörmətin 
mövcud olmasının şahidi olurlar. 
Azərbaycanda xristian icması 
azərbaycanlılarla birgə yaşamaq-
la dövlətimizin və tariximizin 
formalaşmasında yaxından işti-
rak etmişlər. Müsəlman və xris-
tian icmaları ilə birgə yaşayan 30 
minlik yəhudi icması torelantlı-
ğın yeni bir mərhələsini yaşayır.
Ölkəmizdə tolerantlıq və çox mil-
lətlilik ənənələrinin zənginliyi 
qədim tarixə malikdir. E.ə. 586-cı 
ildə II Novuxodonosurun (Babil 
hökmdarı) Yerusəlimi zəbt etmə-
silə İudeya çarlığından qaçmış 
yəhudilər torpağımıza sığınmış-
lar. Eramızın 1-ci yüzilliyində 
Azərbaycana xristianlıq gəlmiş 
və burada Alban aftokefal kilsəsi 
yaradılmışdır. İslamın ölkəmizə 
gəlişi müsəlman torelantlığının 
əsasını qoydu. Tarixən VII-VIII 
əsrlərdən müsəlmanlar müxtəlif 
dinə sitayiş edənlərə ehtiramla 
yanaşmışlar. Bunun isə əsasını 
Qurani-Kərimdə deyilən: “Dinə 
məcburiyyət yoxdur” kəlamları 

təşkil edir. Dövlətimizin həyata 
keçirdiyi siyasət də multikultura-
lizmin qorunmasına yönəlmişdir. 
Hazırda əhalinin tərkibində 96% 
müsəlman (65% şiə və 35% sünni 
məzhəbli) və 4%  xristianlar, yə-
hudilər və digər dinlərə mənsub 
olanlar bərabər hüqüqlara malik 
olmaqla bir ailə kimi birgə yaşa-
yırlar. Ölkəmizdəki dözümlü-
lük ənənələri dünyanın müxtəlif 
yerlərindən turistlərin daha çox 
gəlməsi baxımından diqqəti cəlb 
edir ki, bu da dövlətçiliyimizin 
möhkəmləndirilməsinə, eləcə də 
milli maraqlarımıza tamamilə 
uyğundur (cədvəl 4).

Qloballaşan dünyada xarici iqti-
sadi əlaqələrin genişlənməsi is-
tiqamətində turizmin inkişafında 
dinamiklik artmaqdadır. Bitmək-
də olan pandemiya dövrü ölkələr 
arasında qoyulan məhdudiyyət-
lərin aradan qaldırılmasına və 
turizm sənayesinin inkişafında 
yeni mərhələyə səbəb olmuş-
dur. Ekoloji, sağlam, kənd, qış, 
mədən, dağ, işgüzar, idman, sa-
hil və su, məcarə, qastranomiya 
kimi turizm növlərinin bölgələr-
də inkişaf etdirilməsi, turizm 
sənaysinin inkişafına milli və 
xarici sərmayədarların cəlb olun-
ması istiqamətində dövlətimiz 
davamlı tədbirlər görməkdə-dir. 
Ölkəmizə turist axınının artırıl-
masında qoyulan investisiyaların 
rolu olduqca böyük əhəmiyyətə 
malikdir. Maliyyə resurslarından 
səmərəli istifadə edilməsi yeni tu-
rizm obyeklərinin yaradılmasına, 
bu sənaye sahəsində göstərilən 
xidmətlərin beynəlxalq standart-
lara uyğunluğunun təmin olun-
masına, milli turizmin rəqabət 

qabiliyyətinin yüksəldilməsinə 
və genişləndirilməsinə və s. əl-
verişli şərait yaradır. Azərbay-
can Respublikasının 2023-cü ilin 
təsdiqlənən büdcəsinə əsasən 
cari ildə Mədəniyyət Nazirliyi 
yanında Mədəni İrsin Qorunma-
sı, İnkişafı və Bərpası üzrə Döv-
lət Xidmətinə 5008,291 və Dövlət 
Turizm Agentliyinə 1208,4 min 
manat vəsaitin ayrılması turizm 
sənayesinin inkişaf etdirilməsin-
də xərclərin səmərəliliyini təmin 
edəcəkdir. Turizm sferasının in-
kişaf etdirilməsində, xüsusilə 
gerçəkləşdirilən layihələrə ya-
tırımların edilməsində və inno-

vasiyaların tətbiqinin təşviqində 
dövlət-özəl sektorları arasında 
əməkdaşlığa dəstək verilməlidir.
Qeyd edilməlidir ki, respubli-
kamıza 2026-cı ildə gələn tu-
ristlərin miqdarının 4 milyona 
çatdırılması hədəf kimi qarşıya 
qoyulmuşdur. Ölkə daxilində isə 
turizm səfərləri edənlərin sayının 
6 milyona çatdırılması proqnoz 
olunur. Təbii ki, bu məqsədlərə 
nail olunması əlavə xərcləmələr 
tələb edir. Ona görə də 2026-cı 
ildə turizm sənayesinin inkişa-
fına qoyulan xərclərin 2021-ci 
ildəkindən 4 dəfə çoxalması və 
onun 11 milyard manatdan yuxa-
rı olacağı nəzərdə tutulur. Həmin 
ildə isə turizmin 20% artmasının 
qeydə alınması gözlənilir ki, bu 
da ölkədə turizm sənayesinin da-
yanıqlı və keyfiyyətli olacağına 
gətirib çıxaracaqdır.
Ölkəmizin sosial-iqtisadi inkişa-
fında turizmin prioritet sahələr-
dən birinə çevrilməsi ərazimiz-
də 11 iqlim qurşağından 9-nun 
yerləşməsi, tarixi mədəniyyət 

ocaqlarının mövcudluğu və mil-
li təhlükəsizliyimizin qorunması 
amilləri ilə əlaqədardır. Dünya-
nın müxtəlif yerlərindən gələn 
turistləri Bakı şəhərindəki tarixi 
abidələr, Nuhun qəbri, Quba re-
gionundakı qədim Xınalıq kən-
di, Şəkinin Xan Sarayı, Qəbələ 
və Talış dağlarının füsunkar 
mənzərəsi və s. daima cəlb edə-
cəkdir. Hazırda sayı 24-ə çatan 
və dövlət tərəfindən mühafizəsi 
təmin edilən Çıraqqala, Lahıc, 
Nardaran, Qobustan, Keşikçidağ 
və s. dövlət tarixi-mədəniyyət 
qoruqlarına gələn turistlərin sayı 
çoxalmaqdadır. Bu qoruqlarda 

xidmətlərin qlobal səviyyədə tu-
rizm bazarının tələblərinə uyğun 
qurulması gələcəkdə də çox fay-
da gətirə bilər.
Qarabağın düşmən tapdağından 
azad edilməsi və ölkə ərazisinin 
təhlükəsizliyinin təmin edilməsi 
bu bölgədə turizm sənayesinin 
inkişafı üçün böyük imkanlar 
yaratdı. Müzəffər ordumuzun 
qələbəsi və Ali Baş Komandanın 
rəhbərliyi ilə azad edilən əra-
zilərdə sürətli bərpa işləri davam 
etdirilir. Ölkə prezidentinin qə-
tiyyəti və siyasi iradəsi ilə azad 
edilən ərazilərimizdə həyat yaxın 
gələcəkdə canlanacaqdır. “Azər-
baycan Respublikasının işğaldan 
azad edilmiş ərazilərinə Böyük 
Qayıdışa dair I Dövlət Proqra-
mı”nın təsdiq edilməsi haqqın-
da Azərbaycan Respublikası 
Prezidentinin 16.11.22-ci il tarix-
li №3587 Sərəncamından irəli 
gələn vəzifələr hazırda yerinə ye-
tirilməkdədir.
Artıq ötən hesabat ilindən Qara-
bağda meşələrin bərpa edilməsi 

məqsədilə əkin işlərinə başlanıl-
mışdır. Azərbaycan Respublika-
sının 14 iqtisadi rayonundan olan 
Qarabağda və Şərqi Zəngəzurda, 
xüsusilə Ağdam, Füzuli, Cəbrayıl 
və Zəngilan bölgəsində terraslar 
və meşə-parklarının salınması 
nəzərdə tutulub. Türkiyə Cüm-
huriyyətinin dəstəyilə Cəbra-
yılda “Dostluq meşəsi”, “Ağıllı 
Tinlik Təsərrüfatı” və “Azərbay-
can-Türkiyə Beynəlxalq Meşəçi-
lik Təlim Mərkəzi” yaradılmağa 
başlanılıb. Şərqi Zəngəzurda bir 
ildə 2 milyon ağacın yetişdiril-
məsi və Qarabağda da meşələrin 
bərpa olunması tədbirləri burada 
turizmin inkişafına əlverişli şə-
rait yaradacaqdır. İqtisadçı-alim, 
akademik Z.Ə.Səm əd  zadənin fi-
kirlərinə gö rə, “fauna növlərinin 
reintro duksi yası üçün heyvan 
növləri müəyyənləşdiriləcək, on-
ların adaptasiya prosesi üçün ha-
zırlıq işləri görüləcək. Adaptasiya 
dövrü keçmiş heyvanlar seçilmiş 
ərazilərə buraxılacaqdır. Ötən 
dövrdə bölgədə xüsusi mühafizə 
olunan təbiət ərazilərinin fəaliy-
yətinin, buradakı bioloji müxtə-
lifliyin və təbiət abidələrinin 
bərpası istiqamətində müxtəlif 
tədbirlər görülüb. İDEA İctimai 
Birliyi və Ümumdünya Vəhşi 
Təbiəti Mühafizə Fondu ilə bir-
gə bəzi heyvan növlərinin, ilkin 
mərhələdə ceyran və bezoar keçi-
sinin öz tarixi areallarına reintro-
duksiyası layihələrinə başlanılıb. 
Ötən ildə artıq Cəbrayılda 33 baş 
ceyran buraxılıb”.
Qarabağ iqtisadi rayonunda 
olan təbii bioloji ehtiyatlar, 
onun meşə fondunun, eləcə də flo-
ra və faunasının bərpa edilməsi, 
istirahətlə yanaşı, müalicə üçün 
faydalı olan Turşsu və Şirlan 
kimi mineral bulaqların mövcud 
olması turizm sənayesinin inki-
şaf etdirilməsinə zəmin yaradır. 
Adı çəkilən ərazilərdə meşələ-
rin bərpa edilməsi və artırılması 
məqsədilə 1150 ha ərazidə meşə 
əkini işlərinin görülməsi nəzərdə 
tutulmuşdur.
İşğaldan azad edilən əraziləri-
mizdə sənaye əhəmiyyətli faydalı 
yataqlarla yanaşı, 16 yeraltı şirin 
və 11 mineral su yataqları möv-
cuddur. Zəngin təbii ehtiyatlara, 
arxeoloji və memarlıq abidələrinə 
malik olan Qarabağ ərazisi nadir 
bitki örtüyü ilə də turistləri cəlb 
edə bilər. Ekoloji terrora məruz 
qalan Qarabağda Araz çayının 
sol sahilində (Kiçik Qafqazın cə-
nub-şərqində) yerləşən və sahəsi 
707 km2 olan Zəngilan rayonu 
milli turizmin inkişaf etdirilmə-
sinə görə əlverişli imkanlara ma-

likdir. Əsası 636-cı ildə qoyulan 
bu bölgənin (rayonda 1 şəhər, 5 
qəsəbə və 79 kənd olmuşdur) 107 
hektar (ha) sahəsində yerləşən 
Bəsitçay Dövlət Qoruğu və 2,2 
min ha sahəsi olan Arazboyu 
yasaqlığı turistlərin marağına 
səbəb ola bilər. Bu rayonda olan 
4 təbiət abidəsi, eləcə də 10 min 
ha xüsusi mühafizə edilən Araz 
palıd meşəsi və 12.864 ha əhatə 
edən dövlət meşə fondu ərazidə 
dövran edən havanın daha təmiz 
və onun oksigenlə zəngin oldu-
ğunu göstərir. Zəngilanda olan 
1200-dək təbii bulaqlar, eləcə də 
tərkibinə görə Yesentuki-4 suyu-
na uyğun olan 4 mənbədən ibarət 
mineral bulaqlar, Turşsu mineral 
bulaqları ölkəmizə gələn turist-
lərin artmasına səbəb ola bilər. 
Əsrarəngiz təbiətə və zəngin mi-
neral sulara malik olan Zəngilan 
bölgəsində çoxsaylı müalicəvi 
sanatoriyalar tikilə bilər ki, bu da 
birbaşa olaraq turist axınını güc-
ləndirən amillərdən biridir. Milli 
turizmin inkişafına təkan verən 
tarixi abidələrin, xristian və islam 
dini ilə əlaqədar çoxsaylı ziyarət 
yerlərinin Zəngilan ərazisində 
yerləşməsi turizm sənayesinin 
inkişafında özünəməxsus rol oy-
namaqla gələcəkdə dövlət büdcə-
sinə daha çox dividendlər qazan-
dıracaqdır. Zəngilan rayonunda 
dağlıq ərazilərin olması burada 
dağ-idman turizminin inkişaf et-
dirilməsinə əlverişli şərait yara-
dır. Sovetlər dövründə (1974) Bə-
sitçay milli parkında bəzilərinin 
yaşı 1200-1500 ili keçən ağaclara 
malik olan Milli Park turistlə-
ri daha da cəlb edə bilər. Bütün 
bunlar Zəngilan bölgəsinin bö-
yük bir turizm potensialına malik 
olduğunu bir daha təsdiqləyir.
Azərbaycanın bu dilbər güşəsin-
də 8 tarixi-dini abidə, 20 ziyarət-
gah, 18 tarixi-memarlıq abidəsi-
nin olmasına baxmayaraq, işğal 
zamanı həmin abidələr məhv 
edilib. Erməni vandalları Zəngi-
landakı 70 kitabxananı, 3 muzeyi, 
4 musiqi məktəbini, 2 kinoteatrı 
və parkı yerlə yeksan ediblər. Ha-
zırda bu rayonda abidələrin bər-
pası işlərinə başlanılıb və məscid-
lər-ziyarətgahlar yenilənir. Yaxın 
gələcəkdə Zəngilan turizm böl-
gəsi kimi tanınacaq və həm mil-
li iqtisadiyyatımızın, həm də tu-
rizmin inkişafında yeni töhfələr 
verəcəkdir.

(davamı gələn sayımızda)

Əmirov İmran, Sumqayıt 
Dövlət Universiteti, Biznesin 

təşkili və menecment 
kafedrası, baş müəllim

Cədvəl 4
Azərbaycana gələn və gedənlərin nəqliyyat vasitələrindən istifadə göstəriciləri (min nəfər)

№ Ölkələr 2005 2010 2015 2019 2020 2021

1 AR gələn əcnəbilər və 
vətəndaşlığı olmayanlar 1282,1 1962,9 2006,2 3170,4 795,7 971,8

O cümlədən, nəqliyyat növləri 
üzrə: avtomobil 792,4 720,4 660 1268,2 505 385

Dəmir yolu 203,9 312,1 230,7 408,9 14,9 1,1
Hava nəqliyyatı 275,7 645,8 968,9 1285,2 5, 380,2
Su nəqliyyatı 10,1 14,1 32,1 24,5 19,7 17,1
Digər - 270,5 114,5 183,6 36,7 7,8

2 Xaricə gedən vətəndaşlarımız 1829,8 3175,6 4095,8 5567,7 1164,6 974,5
O cümlədən, nəqliyyat növləri 
üzrə: avtomobil 1130,8 949,5 2610,8 3636,9 738,3 261,2

Dəmir yolu 303,4 543,1 352,2 588,1 21,8 1,3
Hava nəqliyyatı 381 1155,9 843,3 930 277,5 670,1
Su nəqliyyatı 14,6 34,9 53,2 39,9 34,6 31,8
Digər - 492,2 236,3 372,8 92,4 10,1

“Yaşıl enerji” və təmiz ətraf mühit: Biz-
neslər üçün inkişaf perspektivləri” möv-
zusunda ictimai müzakirədə dövlət və 
özəl qurumların iştirakı ilə alternativ 
enerji mənbələrinə, ekoloji təmiz texno-
logiyaların tətbiqinə, tullantıların təkrar 
emalına, ətraf mühitin sağlamlaşdırılma-
sına, su ehtiyatlarından səmərəli istifa-
dəyə dair fikir mübadiləsi aparılıb.
Mayın 30-da Kiçik və Orta Biznesin İnki-
şafı Agentliyinin (KOBİA), Ekologiya və 
Təbii Sərvətlər Nazirliyinin və Azərbay-
can Sahibkarlar (İşəgötürənlər) Təşki-
latları Milli Konfederasiyasının dəstəyi, 
KOBİA yanında İctimai Şuranın təşkilat-
çılığı ilə “Yaşıl enerji” və təmiz ətraf mü-

hit: Bizneslər üçün inkişaf perspektivlə-
ri” mövzusunda ictimai müzakirə təşkil 
olunub. Tədbirin moderatoru, KOBİA 
yanında İctimai Şuranın sədri Fərhad 
Qaraşov dünyada və ölkəmizdə bərpa 
olunan alternativ enerji mənbələrinə ke-
çidin prioritet olduğunu, “yaşıl enerji” və 
ətraf mühit məsələlərinin, resurslardan 
səmərəli istifadənin son zamanlar xüsusi 
aktuallıq kəsb etdiyini, tədbirin bu sahə-
də biznes potensialının və sahibkarların 
çətinliklərinin öyrənilməsi məqsədilə təş-
kil olunduğunu qeyd edib.
Ekologiya və təbii sərvətlər naziri Muxtar 
Babayev çıxışında sudan səmərəli istifa-
də, təkrar emal, bu sahələrdə innovativ 

texnologiyaların tətbiqi, ətraf mühitə bu-
raxılan zərərli qazların udulması və sağ-
lam ekoloji mühitin yaradılması məqsə-
dilə həyata keçirilən yaşıllaşdırma işləri, 
işğaldan azad edilmiş ərazilərin “yaşıl 
enerji” zonasına çevrilməsi istiqamətində 
görülən tədbirlər barədə məlumat verib.
Azərbaycan Dövlət Su Ehtiyatları Agent-
liyinin sədri Zaur Mikayılov qeyd edib 
ki, Azərbaycanın bərpa olunan enerji mən-
bələrindən geniş istifadə etmək planları 
ölkəmizin müasirləşdirilməsi strategiyasına 
tam uyğundur. KOBİA-nın İdarə Heyətinin 
sədri Orxan Məmmədov rəhbərlik etdiyi 
qurumun alternativ enerji və ətraf mühitin 
mühafizəsi sahəsində fəaliyyət göstərən sa-
hibkarları dəstəklədiyini bildirib. 
Müzakirədə Azərbaycan Respublikası 
Sahibkarlar (İşəgötürənlər) Təşkilatla-
rı Milli Konfederasiyasının prezidenti 
Məmməd Musayev qeyd edib ki, “yaşıl 
artım” və “yaşıl iqtisadiyyat” kimi hə-
dəflər Azərbaycan iş adamları qarşısında 
yeni çağırışlar qoyur və konfederasiyanın 
üzvü olan şirkətlərin bu sahədə texnolo-
ji inkişafa qoyduqları sərmayələr, təşəb-
büskarlıq bizi sevindirir.

“S&P Global Ratings” bey-
nəlxalq kredit reytinq agentli-
yi 2023-cü ilin ikinci rübü üzrə 
Azərbaycanın bank sektoru 
üçün yüksək riskləri açıqlayıb.
Bu barədə Agentliyin bank sek-
toru üzrə risk qiymətləndirmə-
sində bildirilib. “S&P Global 
Ratings” bu sektor üzrə risk-
lərin artım səviyyəsinə görə, 
Azərbaycanı 10 ballıq şkala 
üzrə yenidən 9 balla qiymət-
ləndirib. Reytinq agentliyi bank 
sektoru üzrə iqtisadi və sənaye 
risk trendlərini “stabil” olaraq 
saxlayıb.
İqtisadi davamlılıq, iqtisadiy-
yatda kredit risklərini və sistem 
miqyasında maliyyələşdirmə 
üzrə riskləri “çox yüksək” ola-
raq müəyyən edilib. İqtisadi 
balanssızlıq və rəqabət dinami-
kası ilə bağlı riskləri “yüksək” 
olaraq saxlanılıb. “S&P” bank 
sektoru üzrə institusional çər-
çivə risklərini isə yenidən “son 
dərəcə yüksək” olaraq müəy-
yən edib.

“Qlobal maliyyələşdirmə şərt-
lərinin sərtləşdirilməsi tenden-
siyası ilə mübarizə apararaq, 
Ermənistan, Azərbaycan, Gür-
cüstan, Qazaxıstan və Özbəkis-
tanın inkişaf etməkdə olan bank 
sektorları 2022-ci ildə Ukray-
nadakı müharibə və regionda 
qeyri-sabitliyin artması səbə-
bindən qeyri-rezident maliyyə 
axınlarından əhəmiyyətli dərə-
cədə bəhrələnib. Bu, bankla-
rın maliyyələşdirmə bazalarını 
gücləndirib və onların maliy-
yələşdirmə xərclərinə ya neyt-
ral, ya da müsbət təsir göstərib. 
Müsbət təsirin müvəqqəti ola-
cağı ehtimal edilir. Bu il eyni 
güclü maliyyə axını gözləmirik, 
lakin qeyri-rezident maliyyə 
vəsaitlərinin bank sektorunu 
birdən-birə tərk edəcəyini də 
düşünmürük. Buna görə də, 
əlaqəli riskləri idarə edilə bilən 
hesab edirik”- “S&P” sözüge-
dən ölkələrin 2023-cü il üzrə 
bank sektoru ilə bağlı riskləri 
şərh edərkən bildirib.


